
ትራማዶል
መንእሰይ ውላድካ ትራማዶል 
ይወስድ ዶኾን ኢልካ ትጭነቕ’ዶ?
እዚ ብሮሹር ብዛዕባ እቲ ኣብ መንእሰያት ብዙሕ ዝውቱር ዝኾነ ዕጸፋርስ ትራማዶል 
ኮይኑ ንዓኻ ወላዲ ደገፍን ፍልጠን ይህበካ።

ትራማዶል ከም ድራግ ዝሕሰብ ኮይኑ ብዘይ ትእዝዝ ሓኪም ምጥቃም ሕጋዊ ኣይኮነን። 

ትራማዶል ዘስዕቦ ጽልዋ ካብ ሰብ ናብ ሰብ ይፈላለ። ከላህዝዘካ ይኽእል፣ ምጭናቕ 
የጒድልን ሓፈሻዊ ናይ ምስትርሓይ ስምዒት ክፈጥር ይኽእል። ወይ ድማ ንጡፍን 
ንቑሕን ካብ መጠን ንላዕሊ ፍስሓ ክፈጥር ይኽእል። ትራማዶል ምንጽርራው፡ ሕማም 
ርእስን ዕግርግርን እዉን ከስዕብ ይኽእል እዩ። 

ትራማዶል ኣዝዩ ወልፊ ዝፈጥር ኮይኑ፡ ተመሳሳሊ ስኽራን ንምርካብ ምስ ግዜ 
ቀልጢፍካ ነቲ መጠን እንዳወሰኽካዮ ኢኻ ትኸይድ።  ዝለዓለ መጠን ምስ ትጥቀም 
ንህይወት ኣብ ሓደጋ ዘእቱ ኩነታት ከም ምኽምትማት፡ ናይ ልብን ናይ ምስትንፋስን 
ጸገማት ወይ እዉን ሞት ከስዕብ ይኽእል።  ትራማዶል ምስ ኣልኮላዊ መስተ፡ ሓሽሽ ወይ 
ካልእ ዕጸፋርስ የሕቢርካ ምስ ትወስዶ ዘስዕቦ ስግኣቱ ይውስኽ።



ምፍላጡ ጽቡቕ ዝኾነ
	Q ትራማዶል ከም ድራግ ዝሕሰብ ንገለ ዓይነታት ቃንዛ ንምዕጋስ ንጥቀመሉ 

መድሃኒት እዩ። ኣብ ሓያሎ ዝተፈላለዩ መድሃኒታት ከም ንጡፍ ንጥረ ነገር 
ይርከብ።

	Q ትራማዶል ጉጅለ ​​ኦፒዮይድ ኮይኑ፡ ምስ ሞርፊንን ሄሮይንን ብቐረባ ዝተኣሳሰር 
እዩ።

	Q ከም ትራማዶል ዝኣመሰሉ ብሓኪም ዝወሃቡ መድሃኒታት ከም ካልኦት ድራግ 
ብተመሳሳሊ መንገዲ ወልፊ ከስዕቡ ይኽእሉ።

	Q መድሃኒት ብጌጋ መጠን ወይ ብዘይ ትእዛዝ ሓኪም ምጥቃም ጎዳኢ እዩ። 
ዘይሕጋውን ከም ገበን ድራግ እዉን ይምደብ። 

	Q ትራማዶል መብዛሕትኡ ግዜ ብመልክዕ ከኒና ወይ ካፕሱል ዝርከብ ኮይኑ፡ ከም 
ዝሓቕቕ ቀኒና ወይ ብፈሳሲ መልክዕ እዉን ኣሎ። መብዛሕትኡ ግዜ ካብ ሕጊ 
ወጻኢ ብዝኾነ ብነጋዶን ኣብ ኢንተርነትን ይዝርጋሕ።

	Q ትራማዶል ሓደ ሓደ ግዜ ትራም ወይ ትራድ ተባሂሉ ዝጽዋዕ ኮይኑ፡ መብዛሕትኡ 
ግዜ ምስ ካልኦት ድራጋት ተጸምቢሩ ይውሰድ።

	Q መንእሰይ ውላድካ ትራማዶል ይጥቀም እንተኾይኑ ንምፍላጥ ኣጸጋሚ ክኸውን 
ይኽእል። ኣብ’ቲ መጀመርያ እዋን ንኣብነት ኣብ ዕዮ ትምህርቱ ለውጢ ስለ 
ዘይገብረሉ፡ ንኸተስተብህለሉ የጸግም። ድሒሩ ግን ናይ ትምህርቲ ውጺኢታቱ 
እንዳ ገደደ ይኸይድ።

	Q ኣብ መንጎ ንብረት ናይ’ቲ መንእሰይ ውላድካ፡ ናይ ኣወሳስዳ ከኒና ካርታ ወይ 
ካፕሱላት መድሃኒት እንተረኺብካ፡ እዚ ትራማዶል ይጥቀም ከም ዘሎ ምልክት 
ክኸውን ይኽእል እዩ።

	Q ሓደ ሰብ ኣብ ትሕቲ ጽልዋ ትራማዶል ከምዘሎ ዘርኢ ምልክታት መርዓት ዓይኒ 
ይጸብብ፡ እቲ ምስትፋንስ ዓምዩቕ አይከውንን፡ ከበሮ ዓይኒ የውድቖ፡ ድቃስን 
ዝሕታለን ይህልዎን ኣዘራርባኡ ዘይንጹርን ኣዘራርባ ሰኽራምን ይጥዕም። 
መብዛሕትኡ ግዜ እቲ ሰባት ርቡሽ ይኸውን። ነዊሕ ጉዕዞ እግሪ ይገብር።



ከም ወላዲ እንታይ ክገብር እኽእል? 
ምስ መንእሰይ ውላድካ ብዙሕ ግዜ አሕልፍ። ብዛዕባ እለታዊ ነገራት ድማ ኣዕልል። 
ከም’ዚ ምስ ትገብር ኣድላዪ ኣብ ዝኾነሉ እዋን ብዛዕባ ከበድቲ ኣርእስትታት ከም ሓሽሽ 
ዝኣመሰሉ ንኽትዛረብ ከቃልለልካ ይኽእል። ጥቡቕ ርክባት ምስ ዝህልወኩም እዉን ናይ 
ባዕሉ ናይ ምክልኻል ረብሓ ኣለዎ።

	Q እንታይ እዩ ፍቚድ እንታይ እዩ ዘይፍቑድ ክሕበር ኣለዎ። እንታይ 
ትጽቢት ከም ዘለካ ብንጹር ክትገልጾ ኣለካ። ከም እትግደስን 
ብሓቂ ሓደ ሓደ ግዜ ከም እትጭነቕን ሓብሮ። 

	Q ነቲ ዘጨንቐካ ዘሎ ስምዒትካ ዕሽሽ ከይበልካ ስምዓዮ። 
ብውሽጥኻ ገለ ነገር ጌጋ ከም ዘሎ እንተተሰሚዑካ ምናልባት 
እቲ ስምዒት ትኽእል ክኸውን ይኽእል እዩ። 

	Q ኣብ ገዛኻ ዘለዉ መድሃኒታት ተቖጻጸሮም።

	Q ደገፍ ንምርካብን ሓባራዊ ደንብታት ንምውጻእን ምስ ካልኦት ወለዲ 
ተዘራረብ።

	Q ንኑእሽተይ መንእሰይ ውላድካ ብዛዕባ ሓሽሽን ሳዕቤናቱን ብዘይ 
ምግናንን ምፍርራሕን ቅኑዕ ሓበሬታ ሃቦ። ስክፍታታትካን ክመጽእ 
ዝኽእል ሳዕቤናትን ብዝምልከት ካብ ምዝታይ ድሕሪ ኣይትበል። 
ብተወሳኺ፡ ድራግ ዝሸጡ መካነ-መርበባት ግጉይ ዝኾነ ሓበሬታ 
ስለ ዝዝርጒሑ፡ ኣብ ኢንተርነት ንዝርከቡ ምንጭታት ብነቐፌታ 
ዓይኒ ከንብቦ ክሳብ ክንደይ ኣገዳሲ ምዃኑ ተዛረብሉ። ኣብ ዝቕጽል 
ገጽ መርዖታት ዝሓዘሉ መወከሲ ሊንክታት ኣለዉኻ። 

	Q ብዛዕባ ሓሽሽ ብህድኣት ሰብ ከይፈረድካ ተዛረብ። ሕቶታት 
ሕተትን ስማዕን። በዚ እቲ ቈልዓ ነቐፌታ ከይተሰምዖ 
ተመኩሮታቱን ስምዒታቱን ከካፍለካ ይኽእል። እቲ መንእሰይ ኣብቲ 
ግዜ’ዚ ንኽዛረብ ድሉው እንተ ዘይኰይኑ፡ እቲ ኣርእስቲ ግደፎ። ምጭቕጫቕ 
ዘይተደልየ ውጽኢት ክህብ ይኽእል እዩ።

	Q ኮተቴ ውላድካ ድራግ ዝጥቀም እንተኾይኑ፡ ሓገዝ ንኽደሊ ክትድግፎን ክትድርኾን 
ኣገዳሲ እዩ። ኣብቲ ባህሪ ጥራይ ኣብ ክንዲ ምትኳር፡ ንምንታይ እዩ እቲ ድራግ 
ዝጥቀም ዘሎ ንዝብል ጠንቂ ክትርዳእ ፈትን። ካብ ምፍርራሕ ወይ ምቕጻዕ 
ተቖጠብ ምኽንያቱ እዚ ነቲ ኩነታት ስለ ዘጋድዶን ነቲ ቆልዓ ካባኻ ከንሳሕብን ስለ 
ዝገብሮ። ኣብ ጎኑ ኮይንካ ደገፍ ምሃብ፡ ሕክምና ምርካብ ኣድላዪ ኣብ ዝኾነሉ ወሳኒ 
ተራ ክህልዎ ይኽእል።

ንስኻ ኣገዳሲ ኢኻ! 
እታ ኣይፋልን ትብላ ቃል 
ኣገዳሲት እያ!

	Q ፉልኮል(ምሉእ ምክትታል) ዝብል ዓበይቲ ንመንእሰያት ደቆም ካብ 
ኣልኮላዊ መስተን ካልእ ድራግን ንኽቚጠቡ ደረት ንኽገብሩሎም ንምሕጋዝ ተባሂሉ እዩ 
ዘሎ።

	Q ብሓገዝ መርትዖታትን ደገፍን፡ ኣይፋልን ንኽትብል ርእሰ ተኣማንነት ንኽህልወካን ኣብ 
ውሳነኻ ንኽትጸንዕ ተስፋ ንገብር። 

	Q ነቲ ዝምድና ብኸመይ ከም ትሃንጾን ንጹራት ገደባት ከመይ ገይርካ ከም ትሕንጽጽ ዝያዳ 
ኣብ fullkoll.nu ኣንብብ።

ሕቶታት ምስ ዝህልወካ ወይ ሓገዝን 
ደገፍን ምስ እትደሊ ንመን ክትውከስ 
ከም ትኽእል ትፈልጥ’ዶ?

	Q ክፍሊ ጥዕና ተምሃሮ ኣብ ቤ/ትምህርቲ ውላድካ።

	Q ኣብ ኮሙንካ ዘሎ እንዳ ሶሻል። 

	Q ውላድካ ካብ ብንእሽተኡ ጀሚሩ ክሳብ ዝዓቢ፡ ከም ወላዲ 
ኣብ ምዕባይ ውላድካ እንታይ ክትገብር ከም ዘለካ ምኽሪ ምስ 
ዘድልየካ፡ እቲ ትነብረሉ ኮሙን ደገፍ ይምጥወልካ። እቲ ደገፍ 
ብጉጅለ ወይ ብውልቀሰብ ደረጃ ክወሃብ ይኽእል እዩ። ንዝያዳ 
ሓበሬታ ነቲ ኮሙንካ ተወከሶ። 	

	Q ኣብ ከባቢኻ ዝርከብ ናይ ኣልኮላዊ መስተ ወይ ድራግ ጸገም ንዘለዎም መንእሰያት 
ዝቕበሉ ሚኒ-ማርያ ክሊኒክ ወይ ተመሳሳሊ መእለዪ ቦታ። 

ተወሳኺ ኣንብብ፤
Fullkoll.nu 
Drugsmart.com  
Youmo.se
Droghjalpen.se 
1177.se

